13-НЧЕ МАЙ — УРАЗА ГӘЕТЕ.

Кадерле мөселман кардәшләребез һәм якташларыбыз!
Быел Ураза Гәете 13нче майга туры килеп, Гәет вәгазе 4:30 да, намаз иртәнге сәгәть 5тә мәчеттә укылачак. Гәрчә Ураза бәйрәме кече Гәет дип аталса да, ул да 3 көн дәвам ителә, димәк, 13-15нче майларга туры килә.
Баштан ук бу елдагы Гәет намазларын үткәрү тәртипләренә тукталып китик. Пандемия сәбәпле Роспотребнадзор күрсәтмәләре буенча һәрбер намазга килгән кешегә 4 кв.м. мәйдан биләнергә мәҗбүри! Димәк, хәзрәт, намаз сафына баскан мөселманнар арасында 1,5 м ара калдырырга тиешләр. Мәчеткә килгән һәрбер кешедә медицина битлекләре булырга һәм алар гыйбәдәтханәгә кергәч тә һәрберсе кулларын мәчетләрдә әзерләнеп куелган дизенфекция чаралары белән пәкъләндерергә тиешләр.   
  
Изге Бәйрәм – Ураза Гаете мөбарәк булсын!
Аллаһы Тәгалә Рамадан аенда тоткан уразаларыбызны кабуллардан кылып, күңелләребезне иман нуры белән баетсын, барчабызга да хәерле, имин тормышлар насыйп итсен, җаныбызга нур, күңелгә яктылык, саулык, йортка иминлек, ризыкка бәрәкәт бирсен! Барчабызга да сәламәтлек, бәхет һәм муллык насыйп итсен! Кылган догаларыбыз, теләгән теләкләребез кабул булып, дөньяларыбыз тыныч, табыннарыбыз мул, якын кешеләребез һәрчак янда булсын!
Көннәребез аяз, дөньяларыбыз тыныч булсын! Әмин!

